
Tripuratilakam

த்ரிபுராதிலகம்

ஶ்ரீக³ணேஶாய நம: ।
ௐ க ஏ ஈ ல ஹ்ரீம் ஹ ஸ க ஹ ல ஹ்ரீம் ஸ க ல ஹ்ரீம் ஶ்ரீம் ।
கல்பஶாகி²க³ணஸத்ப்ரஸூநமது⁴பாநகேலிகுதுகப்⁴ரமத்

ஷட்பதா³ரவமநோஹரே கநகபூ⁴த⁴ரே லலிதமண்ட³பே ।
அத்யுதா³ரமணிபீட²மத்⁴யவிநிவாஸிநீமகி²லமோஹிநீம்

ப⁴க்தியோக³ஸுலபா⁴ம் ப⁴ஜே பு⁴வநமாதரம் த்ரிபுரஸுந்த³ரீம் ॥ 1॥
ஏககாலஸமுதீ³யமாநதருணார்ககோடிஸத்³ரு’ஶஸ்பு²ர-
த்³தே³ஹகாந்திப⁴ரதோ⁴ரணீமிலநலோஹிதீக்ரு’ததி³க³ந்தராம் ।

வாக³தீ⁴தவிப⁴வாம் விபத்³யப⁴யதா³யிநீமகி²லமோஹிநீம்
ஆக³மார்த²மணிதீ³பிகாமநிஶமாஶ்ரயே த்ரிபுரஸுந்த³ரிம் ॥ 2॥

ஈஷது³ந்மிஷத³மர்த்யஶாகி²குஸுமாவலீவிமலதாரகா-
வ்ரு’ந்த³ஸுந்த³ரஸுதா⁴ம்ஶுக²ண்ட³ஸுப⁴கீ³க்ரு’தாதிகு³ருகைஶிகாம் ।

நீலகுஞ்சிதக⁴நாலகாம் நிடிலபு⁴ஷணாயதவிலோசநாம்
நீலகண்ட²ஸுக்ரு’தோந்நதிம் ஸததமாஶ்ரயே த்ரிபுரஸுந்த³ரீம் ॥ 3॥

லக்ஷ்மஹீநவிது⁴லக்ஷநிர்ஜிதவிசக்ஷணாநநஸரோருஹாம்
இக்ஷுகார்முகஶராஸநோபமிதசில்லிகாயுக³மதல்லிகாம் ।

லக்ஷயே மநஸி ஸந்ததம் ஸகலது³ஷ்க்ரு’தக்ஷயவிதா⁴யிநீம்
உக்ஷவாஹநதபோவிபூ⁴திமஹத³க்ஷராம் த்ரிபுரஸுந்த³ரீம் ॥ 4॥

ஹ்ரீமத³ப்ரமத³காமகௌதுகக்ரு’பாதி³பா⁴வபிஶுநாயத-
ஸ்நிக்³த⁴முக்³த⁴விஶத³த்ரிவர்ணவிமலாலஸாலஸவிலோசநாம் ।

ஸுந்த³ராத⁴ரமணிப்ரபா⁴மிலிதமந்த³ஹாஸநவசந்த்³ரிகாம்
சந்த்³ரஶேக²ரகுடும்பி³நீமநிஶமாஶ்ரயே த்ரிபுரஸுந்த³ரீம் ॥ 5॥

ஹஸ்தம்ரு’ஷ்டமணித³ர்பணோஜ்ஜ்வலமநோஜ்ஞத³ண்ட³ப²லகத்³வயே
பி³ம்பி³தாநுபமகுண்ட³லஸ்தப³கமண்டி³தாநநஸரோருஹாம் ।

ஸ்வர்ணபங்கஜத³லாந்தருல்லஸிதகர்ணிகாஸத்³ரு’ஶநாஸிகாம்

கர்ணவைரிஸக²ஸோத³ரீமநிஶமாஶ்ரயே த்ரிபுரஸுந்த³ரீம் ॥ 6॥
ஸந்மரந்த³ரஸமாது⁴ரீதுலநகர்மடா²க்ஷரஸமுல்லஸ-

ந்நர்மபேஶலவசோவிலாஸபரிபூ⁴தநிர்மலஸுதா⁴ரஸாம் ।
கம்ரவக்த்ரபவநாக்³ரஹப்ரசலது³ந்மிஷத்³ப்⁴ரமரமண்ட³லாம்

துர்மஹே மநஸி ஶர்மதா³மநிஶமம்பி³காம் த்ரிபுரஸுந்த³ரீம் ॥ 7॥
கம்ரகாந்திஜிததாரபூரமணிஸூத்ரமண்ட³லஸமுல்லஸத்

கண்ட²காண்ட³கமநீயதாபஹ்ரு’தகம்பு³ராஜருசிட³ம்ப³ராம் ।
கிஞ்சிதா³நதமநோஹராம் ஸயுக³சும்பி³சாருமணிகர்ணிகாம்

பஞ்சபா³ணபரிபந்தி²புண்யலஹரீம் ப⁴ஜே த்ரிபுரஸுந்த³ரீம் ॥ 8॥
ஹஸ்தபத்³மலஸதி³க்ஷுசாபஸ்ரு’ணிபாஶபுஷ்பவிஶிகோ²ஜ்ஜ்வலாம்

தப்தஹேமரசிதாபி⁴ராமகடகாங்கு³லீயவலயாதி³காம் ।
வ்ரு’த்தநிஸ்துலநிரந்தராலகடி²நோந்நதஸ்தநத்ரு’ணீப⁴வ-

ந்மத்தஹஸ்திவரமஸ்தகாம் மநஸி சிந்தயே த்ரிபுரஸுந்த³ரீம் ॥ 9॥
லக்ஷகா³ட⁴பரிரம்ப⁴துஷ்டஹரஹாஸகௌ³ரதரலோல்லஸத்

சாருஹாரநிகராபி⁴ராமகுசபா⁴ரதாந்ததநுமத்⁴யமாம் ।
ரோமராஜிலலிதோத³ரீமதி⁴கநிம்நநாபி⁴மவலோகயே

காமராஜபரதே³வதாமநிஶமாஶ்ரயே த்ரிபுரஸுந்த³ரீம் ॥ 10॥
ஹீரமண்ட³லநிரந்தரோல்லஸிதஜாதரூபமயமேக²லா

சாருகாந்திபரிரம்ப⁴ஸுந்த³ரஸுஸூக்ஷ்மசீநவஸநாஞ்சிதாம் ।
மாரவீரரஸசாதுரீத்⁴ரு’தது⁴ரீணதுங்க³ஜக⁴நஸ்த²லாம்

தா⁴ரயே மநஸி ஸந்ததம் த்ரித³ஶவந்தி³தாம் த்ரிபுரஸுந்த³ரீம் ॥ 11॥
ஸப்தஸப்தகிரணாநபி⁴ஜ்ஞபரிவர்த⁴மாநகத³லீதநு-

ஸ்பர்தி⁴முக்³த⁴மது⁴ரோருத³ண்ட³யுக³மந்தி³தேந்து³த⁴ரலோசநாம் ।
வ்ரு’த்தஜாநுயுக³வல்கு³பா⁴வஜிதசித்தஸம்ப⁴வஸமுத்³க³காம்

நித்யமேவ பரிஶீலயே மநஸி முக்திதா³ம் த்ரிபுரஸுந்த³ரீம் ॥ 12॥
கண்ட²காண்ட³ருசிகுண்ட³தாகரணலீலயா ஸகலகேகிநாம்

ஜங்க⁴யா துலிதகேதகீமுகுலஸங்க⁴யா ப்⁴ரு’தமுத³ஞ்சிதாம் ।
அம்பு³ஜோத³ரவிட³ம்பி³சாருபத³பல்லவாம் ஹ்ரு’த³யத³ர்பணே

பி³ம்பி³தாமிவ விலோகயே ஸததமம்பி³காம் த்ரிபுரஸுந்த³ரீம் ॥ 13॥

லப்⁴யமாநகமலார்சநப்ரணதிதத்பரைரநிஶமாஸ்த²யா
கல்பகோடிஶதஸஞ்சிதேந ஸுக்ரு’தேந கைஶ்சந நரோத்தமை: ।

கல்பஶாகி²க³ணகல்ப்யமாநகநகாபி⁴ஷேகஸுப⁴கா³க்ரு’திம்
கல்பயாமி ஹ்ரு’தி³ சித்பயோஜநவஷட்பதீ³ம் த்ரிபுரஸுந்த³ரீம் ॥ 14॥

ஹ்ரீமிதி ப்ரதி²தமந்த்ரமூர்திரசலாத்மஜேத்யுத³தி⁴கந்யகே-
த்யம்பு³ஜாஸநகுடும்பி³நீதி விவிதோ⁴பகீ³தமஹிமோத³யாம் ।

ஸேவகாபி⁴மதகாமதே⁴நுமகி²லாக³மாவக³மவைப⁴வாம்
பா⁴வயாமி ஹ்ரு’தி³ பா⁴விதாகி²லசராசராம் த்ரிபுரஸுந்த³ரீம் ॥ 15॥

ஸ்தோத்ரராஜமமுமாத்தமோத³மஹராக³மே ப்ரயதமாநஸோ
கீர்தயந்நிஹ நரோத்தமோ விஜிதவித்தபோ விபுலஸம்பதா³ம் ।

ப்ரார்த்²யமாநபரிரம்ப⁴கேலிரப³லாஜநைரபக³தைஷணோ
கா³த்ரமாத்ரபதநாவதா⁴வம்ரு’தமக்ஷரம் பத³மவாப்நுயாத் ॥

இதி த்ரிபுராதிலகஸ்தோத்ரம் ஸமாப்தம் ॥
கல்பஶாகி²ஸ்தவ:

